
.BISMILLAH HIR RAHMAAN NIR RAHEEM

( Shuru Allah ke paak naam se , jo bada Meherbaan aur Rahemwala hai)

SURAH AL- BAQARAH
(Verses : 187 t0 192)

187). Rozon ki raaton mein tumhare liye apni auraton ke paas jaana
jayez kar diya gaya hai, woh tumhari libaas hai aur tum inke libaas ho-
Khuda ko malum hai ke tum (inke paas jaane se) apne haq mein
gayanath karte the, so is liye tum par meherbaani ki, aur tumhari
harkath se darguzar farmaayi. Ab (tumko ikhtiyaar hai ke) in se
mubashrath karo aur Khuda ne jo cheez tumhare liye likh rakhi
hai(yaane aulaad) isko Khuda se talab karo aur khaao aur piyo yahan tak
ke subah ki safed dhaari (raat ki) siya dhaari se alag nazar aane lage, phir
roza (rakh kar) raat tak pura karo. Aur jab tum masjidon mein Ehtekaaf
ke taur par baiten ho toh inse mubashrath na karo; yeh Khuda ke had
mein, inke paas na jaana- Isitarah Khuda apni ayaathen logon ko
(samjhane ke) liye khol khol kar bayaan farmaaya hai, taake woh
parhwzgaar bane.

188). Aur ek dusre ka maal na haq na khaao aur na isko ( rushwathan)
hakeemon ke paas pahunchaao, taake logon ke maal ka kuch hissa
najayez taur par kha jaao, aur ise tum jaante bhi ho.

189). Aye Muhammad ( SalAllahu alaihi wa sallam)!
Tum se log , naye chaand ke baare mein dariyafth karte hai(ke ghatha



aur badhtha kyun hai) kahdo ke woh logon ke ( kaamon ki miyaad hai)
aur hajj ka waqt malum hone ka zariya hai- Aur neyki is baat mein nahi
ke ehraam ki halath mein gheron mein inke pichwaadon ki taraf se
daakhil ho, balki neyki is ki hai jo taqwaa ikhtiyaar kare. Aur gheron
mein inke darwazon se daakhil hua karo- Aur Allah(swt) se darte raho
taake tum kaamyaab ho jaao.

190). Aur jo log tumse ladte hai, tum bhi Khuda ki raah mein in se ladon,
magar ziyadathi na karna , kyun ke Alkah(swt) ziyadathi karne walon ko
pasand nahi karta.

191). Aur inko jahan paao , qatl kardo, aur jahan se inhone tum ko
nikaala hai( yaane Makkah se) , wahan se tum bhi inko nikaal do aur
(deen se gumraah karna )fasaad aur qatl se zyada sangeen hota hai. Aur
jab tak woh tumse Masjid-e-Haram( yaane khane Ka'bah) ke paas na
laden, tum bhi wahan inse na ladna; Haan agar woh tumse lade toh tum
inko gatl kar dalo. Kaafiron ki yahi saza hai.

192). Aur agar woh baaz aa jayen toh Khuda bakhashne wala aur rahem
karnewala hai.

( Sadaqullahul Azeem)

